
PODNESAK UN KOMITETU ZA PRAVA OSOBA SA INVALIDITETOM

IzvjeStaj Ombudsmena za ljudska prava Bosne i Hercegovine o primjeni UN Konvencije o

pravima osoba sa invaliditetom u Bosni i Hercegovini

Institucija Ombudsmana za ljudska prava Bosnhe i Hercegovine uspostavljena je 1996.
godine, u skladu s Aneksima IV 1 VI Opceg okvirnog sporazuma za mir u Bosni 1 Hercegovini, kao
nezavisna institucija za promovisanje i zaStitu ljudskih prava. Prema c¢lanu 1. Zakona o
ombudsmanu za ljudska prava Bosne i Hercegovine!, institucija Ombudsmana je nezavisna
institucija, uspostavljena s ciljem promovisanja dobre uprave i vladavine prava i sloboda fizi¢kih i
pravnih osoba, kako je garantovano Ustavom Bosne i Hercegovine i medunarodnim sporazumima
koji se nalaze u dodatku tog Ustava. Institucija Ombudsmana nadgleda aktivnosti institucija Bosne i
Hercegovine, njenih entiteta i Brcko distrikta BiH. Institucija postupa u okviru Ustava, zakona,
drugih propisa i opstih akata, kao i ratifikovanih medunarodnih ugovora i opSteprihvacéenih pravila i
standarda medunarodnog prava. Institucija ombudsmena za ljudska prava BiH razmatra predmete
koji se odnose na slabo funkcionisanje ili na povredu ljudskih prava poc¢injenu od strane bilo kojeg
organa vlasti Bosne i Hercegovine, njenih Entiteta i Bréko Distrikta. Instituciji ombudsmena za
ljudska prava BiH moze se obratiti svako fizicko i pravno lice koje ima legitiman interes, bez obzira
na drzavljanstvo, rasu, pol, vjersku i nacionalnu pripadnost.

Institucija ombudsmena ima formiran Odjel za pracenje prava osoba sa invaliditetom Koji
prati uskladenost zakona i drugih propisa u Bosni i Hercegovini, koji se odnose na zastitu prava i
interesa lica sa invaliditetom, s odredbama Ustava BiH i medunarodnih standarda koji se odnose na
zaStitu prava i interesa lica sa invaliditetom i izvjeStava javnost o povredama prava lica sa
invaliditetom. Odjel takode postupa po pojedina¢nim Zalbama zbog krSenja prava i sloboda, te
postupanje ex officio u svim slucajevima kada se ukazuje na povrede prava lica sa invaliditetom
/poStovanje dostojanstva, liéne autonomije ukljucujué¢i slobodu licnog izbora i nezavisnost,
uskraceno pravo na jednake mogucnosti, izloZzenost diskriminaciji i onemoguéavanje U potpunog i
efikasnog ukljucivanja u drustvo/.

Pri izradi podneska UN Komitetu, Ombudsmeni Bosne i Hercegovine su konsultivali
nevladine organizacije postupajuci po pojedina¢nim zalbama, neposrednim uvidom u polozaj osoba
sa invaliditetom tokom postupka istrage pred institucijom ombudsmena te kontinuiranom
saradnjom sa organizacijama koje zastupaju i zagovaraju njihova prava i interese.

! Zakon 0 ombudsmanu za ljudska prava Bosne i Hercegovine, Sluzbeni glasnik BiH, br. 19/02, 35/04 i 32/06

A. OPCI KOMENTARI: Uvod, ustavni okvir i prikupljanje podataka

Bosna i Hercegovina je 12. marta 2010. godine ratificirala Konvenciju o pravima osoba sa
invaliditetom i Fakultativni protokol?. Ovi medunarodni dokumenti obavezuju Bosnu i Hercegovinu
da uspostavi standarde i pravila za dostupnost javnih institucija i privatnih objekata namijenjenih za
javnu upotrebu, rokove i postepeni napredak ka njihovom uklanjanju, a zatim i nadgledanje
primjenje ovih pravila te uvodenje sankcija za njihovo nepridrzavanje.

UN Konvencija o pravima osoba sa invaliditetom trebalo da se direktno primjenjuje, to u
praksi nije ostvareno, nego se donoSenjem novih zakona, ali i podzakonskih akata mnoga pitanja
razli¢ito ureduju, jer su pretezno u nadleznosti entiteta i kantona i kao takva predstavljaju osnov za
diskriminaciju.

S druge strane, problem sa prikupljanjem podataka koji se odnose na prava osoba sa
invaliditetom i dalje postoji. Tako su statisticki podaci i posebne evidencije osoba sa invaliditetom
trebali biti realizirani tokom popisa stanovnistva iz 2013. godine. Medutim, rezultati popisa koji su
objavljeni u julu 2016. godine nisu obezbijedili te podatke (problem postoji i u pogledu prihvatanja
podataka iz popisa od strane jednog entiteta, naime Republika Srpska je donijela odluku da ne
priznaje rezultate popisa, te je donijela svoj, poseban zakon o popisu na svom teritoriju), pa ne
postoji ni mogucnost da se formiraju evidencije po polu ili starosti (djeca, zene i starije osobe s
invaliditetom), a koje bi mogle posluziti kao indikatori za finansijska izdvajanja drzave, kako za
osnovne, tako i za specifi¢ne potrebe ovih osoba, kao i pracenje postivanja njihovih osnovnih,

ljudskih prava.

B. GENERALNE ZABRINUTOSTI
Clan 1. Svrha

lako je svrha UN Konvencije unaprjedenje, zastita i obezbjedenje punog i ravnopravnog
uzivanja svih ljudskih prava i osnovnih sloboda osoba s invaliditetom, i unaprjedivanje i postivanje
njihovog urodenog dostojanstva, problemi ove kategorije gradana se multipliciraju. Evidentni
problem njihove (ne)pristupacnosti se reflektiraju na ostvarivanje svih drugih prava pocev od
obrazovanja, zdravstvene i socijalne zastite, privatnog i porodi¢nog zivota, socijalne ukljucenosti,
pristupa izbornom procesu i sl.

U Bosni i Hercegovini ne postoji jedinstvena definicija osoba sa invaliditetom, niti njena
uskladenost sa odgovaraju¢om definicijom iz UN Konvencije o pravima osoba sa invaliditetom. U

praksi se koriste razli¢iti pojmovi, i to u oblastima socijalne, zdravstvene zastite, penzionog

2 sSluzbeni glasnik BiH — Medunarodni ugovori*, broj 11/09.



osiguranja i zapoSljavanja. Ovakva praksa ne osigurava ravnopravan poloZaj razlicitih grupa osoba
sa invaliditetom i stavlja ih u diskriminiraju¢i polozaj Sto otezava ostvarivanje prava i dobivanje
podrske drustva.

Clan 5. Jednakost i nediskriminacija

Ustav Bosne i Hercegovine, ustavi oba entiteta, ustavi deset kantona i medunarodni
dokumenti jasno definisSu da su sva lica pred zakonom jednaka, ali zabrana diskriminacije po
osnhovu invaliditeta nije izri¢ito navedena, ve¢ se izvodi po nekim drugim socijalnim i licnim
svojstvima.

Prisutna je diskriminacija i prema mjestu boravista, odnosno prebivaliSta, posebno u
slu¢ajevima kada osobe sa invaliditetom utvrdenim u jednom entitetu Zele da promijene mjesto
boravka, jer utvrdeno pravo u jednom entitetu nije prenosivo na teritoriju drugog entiteta.* Na
primjer, u Republici Srpskoj je na snazi Zakon o zastiti civilnih Zrtava rata donesen 1993. godine
prema kome status civilne Zrtve rata moze ostvariti samo osoba koja se prijavi po tom osnovu
nadleznom organu u roku od pet godina od dana pocetka primjene zakona. Kako je ovaj rok
protekao, po preporuci UN komiteta od 2007. godine donesen je Zakon o izmjenama i dopunama
Zakona o zastiti civilnih Zrtava rata kojim je utvrden naknadni rok od Sest mjeseci u kojem su
gradani mogli podnijeti zahtjev za utvrdivanje statusa civilne Zrtve rata. Medutim, ni ovaj naknadni
rok nije bio dovoljan da sve osobe koje polazu pravo na ovaj status podnesu zahtjeve, jer je veliki
broj lica raseljen, a informacije o izmjenama zakona i rokovima nisu na adekvatan nacin
prezentirane i uéinjene dostupnim javnosti. S druge strane, u Federaciji BiH primjetan je nesrazmjer
u izdvajanjima za lica s invaliditetom u zavisnosti od kantona u kojem Zzive, s obzirom da se ova
prava ostvaruju na kantonalnom nivou. Diskriminacija u Federaciji BiH je evidentna, jer samo
osobe sa procentom oSteCenja od 100% i 90% mogu ostvariti prava propisana Zakonom o
osnovama socijalne zastite, zastite civilnih Zrtava rata i zaStite porodice s djecom, a od 2009. godine
kada je navedeni Zakon donesen osobe sa invaliditetom manjim od 90% su sva ta prava izgubila. |
dalje se ne poStuju preporuke komiteta UN-a, posebno UN Komiteta protiv torture kojim se
vlastima Bosne i Hercegovine preporucuje da se prava osoba sa invaliditetom utvrduju na osnovu
njihovih stvarnih potreba, a ne na osnovu pripadanja odredenim kategorijama i grupama.

Dakle, postoje¢im zakonima se na razli¢it nacin reguliSu prava vojnih invalida, civilnih Zrtava
rata i mirnodopskih invalida, razli¢iti su i postupci i uslovi za sticanje statusa, a razlicita Su i
izdvajanja budzetskih sredstva za ostvarivanje prava po osnovu invalidnosti, pri ¢emu su visine

naknada 1 izdvajanja za vojne invalide znatno vece u odnosu na civilne invalide.

® Specijalni izvjestaj o pravima osoba sa invaliditetom, 2010.



Evidentiran je i sludaj diskriminacije* na bazi spola i nejednakog tretmana Zena i muskaraca u
ostvarivanju prava iz zdravstvenog osiguranja u zdravstvenim ustanovama, jer su pacijentice
kojima je propisana fizikalna onkoloSka rehabilitacija bile primorane dijeliti  prostorije sa
pacijentima — muskarcima.

Clan 6. Zene s invaliditetom

Zakonodavstvo u Bosni i Hercegovini ne poznaje niti reguliSe posebnu zdravstvenu zastitu
zena sa invaliditetom. Naime, zdravstvene ustanove u Bosni i Hercegovini imaju nizak nivo
opremljenosti pa zene sa paraplegijom nemaju moguénost obavljanja ginekoloskih pregleda, Sto je
diskriminirajuca praksa.

lako je Parlament Federacije BiH usvojio Listu invaliditeta, samoinicijativno neovlastena
osoba Instituta za medicinsko vjestacenje, koje provodi ocjenu zdravstvenog stanja, je
podzakonskim aktom izmijenila ranije usvojenu Listu, kojom je ukinut procenat invalidnosti za
zene oboljele od karcinoma dojke, koje su po prvobitnoj Listi invaliditeta osobe sa 100%

invalidnosti, $to je krienje prava iz zdravstvene zadtite, ali i kréenje prava iz socijalne zastite®.

Clan 7. Djeca s invaliditetom®

Ombudsmeni Bosne i Hercegovine u 2010. godini sacinili su Specijalni izvjestaj o pravima
djece smjestene u ustanove’ sa posebnim osvrtom na normative i standardne. lako je protekao
izvjestan vremenski period, obra¢anja gradana pokazuju da se stanje niSta bitnije ne mijenja.
Ombudsmeni su u izvjeStaju konstatovali da djeca sa posebnim potrebama koja su korisnici usluga
dnevnih centara naj¢e$¢e imaju problem prevoza, ili zbog toga $to ustanova nema sredstava da se
organizuje ili zato Sto je dijete nastanjeno daleko od dnevnog centra i za njega samoga se prevoz ne
moze organizovati. U tom slucaju se ne osigurava ni patronazni tretman djeteta. Otvara se i pitanje
do kojeg uzrasta osoba moze koristiti dnevne centre i okupacione radionice, jer se najcesce
postavlja odredena zivotna granica, nezavisno o njihovom interesu i koristi za socijalizaciju osobe.
Ombudsmeni Bosne i Hercegovine kroz specijalne izvjesStaje su ukazali organima vlasti u Bosni i
Hercegovini na probleme djece i porodica djece sa posebnim potrebama® i potrebu preduzimanja
mjera u cilju uspostavljanja standardizacije instrumenata i postupaka opservacije i procjene
djetetovih sposobnosti prilikom kategorizacije- multidisciplinaran pristup, potpune zdravstvene

zastite i ostvarivanja drugih prava koje garantuje UN Konvencija o pravima djece.

4 Z-SA-06-717/11
® 7-SA-02-851/14 (P-154/14)
® Vidjeti opazanja uz Elanove 24. i 25. Konvencije
" Ustanove za smjestaj djece bez roditeljskog staranja, ustanove za djecu drustveno neprihvatljivog ponadanja i dio
ustanova za djecu sa potesko¢ama u razvoju
8 Specijalni izvjedtaj o stanju prava djece sa posebnim potrebama/smetnjama u psihofizi¢kom razvoju, decembar 2010.
godine

Clan 8. Podizanje svijesti

Zalbe zaprimljene u instituciji Ombudsmena i telefonski pozivi gradana ukazuju na nizak nivo
svijesti 0 pravima i potrebama osoba sa invaliditetom. Obracanja gradana ukazuju da zbog prirode
invaliditeta, navedene osobe Cesto ostaju izolirane i da ne poznaju svoja prava, pa i ne traze njihovu
zastitu.’

Cesta obraéanja gradana ukazuju na &injenicu da organi vlasti prilikom odlu¢ivanja o pravima
osoba sa invaliditetom ne uzimaju u obzir tu &injenicu®
Medijski sadrzaji takode nisu prilagodeni potrebama osoba sa invaliditetom (0sobama sa

poremecajem sluha) ™.

Clan 9. Pristupa&nost

Nedosljednom primjenom zakonskih rjeSenja i podzakonskih akata, kao i nepostojanjem
adekvatnih sankcija za prekrSioce propisanih normi onemogucena je potpuna fizicka pristupacnost
objektima javne namjene i drugim urbanisticko-gradevinskim objektima® (npr. stambene zgrade —
namjenski pravljene za porodice poginulih boraca i ratne vojne invalide u Zvorniku nemaju prilaz
za invalidska kolica). U sistemu projektovanja, gradenja i nadzora nedovoljno je razvijena svijest o
znacaju standarda pristupacnosti, pa se deSava da se standardi pristupac¢nosti primjenjuju djelimi¢no
ili nikako.**

Propisima koji se odnose na znak pristupacnosti porodice osoba sa invaliditetom se dovode u
nepovoljan polozaj, jer im se uslovljava posjedovanje automobila da bi za dijete sa invalidietom
dobilo znak pristupacnosti, za razliku od punoljetnih osoba kojima se taj uslov ne trazi'®,

Neprilagodenost javnih elektronskih medija onemogucava uce$¢e osoba sa invaliditetom u
raspravama bitnim za njihov zivot. Javne rasprave nisu provodive iz razloga neprilagodenosti
radnog materijala gradanima Bosne i Hercegovine', a dokumenti koji se objavljuju na web
stranicama javnih organa nisu prilagodeni osobama sa invaliditetom™.

Ne postoji sistemsko rjeSenje koje bi osiguralo obuke i vjeStine potrebne osobama sa
invaliditetom za koriStenje savremenih asistivnih metoda za slijepa lica, jer su stampaci Brajevog

pisma dosta skupi.

® 7-BL-02-202/16, Z-BL-02-766/15

10 7-BL-02-688/15

1 Z7-BL-02-732/15

'2 7-BL-02-733/15, Z-BL-02-152/14

B Specijalni izvjestaj o pristupacnosti radnih prostora zakonodavnih tijela u Bosni i Hercegovini ukazuje na ¢injenicu
da su mnogi objekti samo prividno pristupacni, te da unutrasnjost objekata nije prilagodena osobama sa invaliditetom.
4p-117/16 od 16.06.2016. godine

' Z-BL-02-289/16

1 Ombudsmeni Bosne i Hercegovine nisu bili upoznati o javnoj raspravi o Izvjestaju o provodenju Konvencije UN-a 0
pravima OSI, po ¢lanu 35. stav 1 Konvencije o pravima OSlI, oktobar 2012.

U Federaciji BiH zdravstvenim osiguranjem nisu obezbjedena pomagala za slijepa lica, §to
generalno vodi izuzetno loSem socijalnom statusu ove populacije.

Clan 12. Jednakost pred zakonom

Suprotno odredbi Konvencije, u Bosni i Hercegovini se cCesto primjenjuje institut
oduzimanja poslovne sposobnosti i postavljanje staratelja invalidnom licu Sto predstavlja zamjensko
odlucivanje, bez pokuSaja pruzanja podrske u njihovom odluc¢ivanju. Obracanja gradana instituciji
Ombudsmena*’ pokazuju da u sluCajevima kada se vodi postupak oduzimanja poslovne
sposobnosti, osobe sa invaliditetom nisu informisane o tome da nakon oduzimanja poslovne
sposobnosti nece biti u stanju da samostalno donose odluke, da nec¢e imati moguénost koristenja
vlastitog novca, odlucivati o tome gdje Ce ziveti, sa kim se druziti i sl. Prilikom liSavanja poslovne
sposobnosti osobama sa invaliditetom se ne utvrduje 100% invaliditet zbog ¢ega ne mogu da
ostvare bilo koje drugo pravo ukoliko ostaju u okruZenju svoje porodice'®, a kada se radi o slijepim
osobama prilikom izdavanja liénih dokumenata traZi im se postavljanje privremenog zastupnika®®,

Pomaci Bosne i Hercegovine u procesu deinstitucionalizacije su minimalni.

Naime, najveci broj lica kojima je oduzeta poslovna sposobnost nalaze se u ustanovama
zatvorenog tipa?®. Razlog za navedeno je nepostojanje podrike porodicama kako bi preuzeli ulogu
staratelja. Takode, ne postoji model zakonskog regulisanja stanovanja u lokalnoj zajednici uz
podrsku®. Cesta praksa da su staratelji osoba kojima je oduzeta poslovna sposobnost uglavnom
zaposlenici centara za socijalni rad koji zbog nedovoljne edukacije, odnosno veéeg broja osoba
kojima su postavljeni za staratelja taj zadatak ne obavljaju na kvalitetan i zadovoljavajuci nacin.

Trenutni propisi onemogucavaju osobu koja se liSava poslovne sposobnosti da bude
ukljucena u postupak. Takode, u pojedinim slucajevima, iako postoje uslovi za vrac¢anje poslovne
sposobnosti, to se ne ¢ini zbog nedostatka novéanih sredstava®’. Naime, u Republici Srpskoj ne
postoji zakonska osnova za oslobadanje troSkova plac¢anja sudske takse i troskova vjeStacenja u
slucajevima pokretanja postupka po suzbenoj duznosti.

Bosna i Hercegovina nije poduzela mjere da osigura provodenje presude Evropskog suda
za ljudska prava® u pogledu osiguranja mjera obavezne revizije rje$enja kojima je odredenim

osobama oduzeta poslovna sposobnost.

' 7-5a-02-702/16

18 7-BL-02-392/16

19 7-SA-02-818/15

0 Specijalni izvjestaj Ombudsmena Bosne i Hercegovine o stanju u ustanovama za zbrinjavanje mentalno invalidnih
lica, septembar 2009. godine

1 p-3/14

%2 7-BL-04-429/15

% Slu¢aj Hadzimelji¢ i drugi protiv Bosne i Hercegovine, presuda od 03.11.2015. godine



U slucaju osnivanja Doma za socijalno i zdravstveno zbrinjavanje OSI 1 drugih osoba
Stolac, kada je Vlada Hercegovacko- neretvanskog kantona preduzela radnje izmjeStanja svih
korisnika iz postoje¢ih ustanova na podru¢ju Federacije BiH ¢iji je osniva¢ Federacija BiH
jednostranim raskidanjem ugovora, Ombudsmeni su konstatovali da se zanemaruje nabolji interes
korisnika, da se ne vodi ra¢una o kvalitetu njegovog zivota, udaljenosti od porodice i srodnika,
njihovoj povezanosti sa drugim korisnicima s obzirom na dugotrajnost boravka u ustanovama, kao i

njihovim potrebama i Zeljama.**

Clan 13. Pristup pravdi

Obracanja gradana ombudsmenima ukazuju na ogranicen i diskriminirajuéi pristup pravdi
(npr. stranka u sudskom postupku, koja je slijepa, nema moguénost da joj se sudska dokumentacija
I pismena sacine na Brajevom pismu, niti na drugi prikladan nac¢in, putem drugih asistivnih
metoda).? Na taj na¢in mu se kr3i pravo na pristup pravdi.

Ogromno nezadovoljstvo gradana se odnosi na rad Instituta za medicinsko vjeStacenje
Sarajevo26 zbog netransparentnog rada, vracanja po nekoliko puta na postupke vjeStacenja
zdravstvenog stanja, duZinu trajanja postupka koji nije u primjerenom niti razumnom roku, pla¢anja
troskova vjesStacenja, te propisanih procedura koje onemoguéavaju osobama sa invaliditetom da

koriste redovna pravna sredstva ili pokrenu sudski spor.

Clan 19. Neovisno Zivljenje i uklju¢enost u zajednicu

Svi gradani Bosne i Hercegovine imaju pravo na nezavisan zivot, ostvarivanje pune
poslovne sposobnosti i uklju¢enosti u zajednicu, kao ravnopravni Clanovi druStva. Medutim
ukljucenost u zajednicu se ne moZe ostvariti ukoliko drzava nije obezbjedila adekvatne uslove.

U Federaciji BiH slijepe osobe u okviru zdravstvenog osiguranja ne ostvaruju pravo na
besplatna pomagala. Ovakvim zakonskim rjeSenjem, ukljucenost u zajednicu zavisi od socijalnog
statusa gradana.

U Bosni i Hercegovini nema zakonske regulative za pse vodice?, ¢ija nabavka i obuka za
slijepa i slabovidna llica kosta 12.000,00 eura, a nema ni posebno izdvojenih sredstava za hranu

pasa — vodica.

4 7-SA-02-697/13

 7-SA-02-636/16

% Godisnji izvjestaji o radu Institucije ombudsmena BiH za 2012. i 2013. godinu
2" 7-SA-04-1059/13



Nezadovoljstvo gradana predstavlja i prisutna ¢injenica da su na razli¢it nacin regulisana
prava na ortopedska pomagala u kantonima Federacije BiH, a prava ostvaruju u kantonu gdje mu je
mjesto prebivalista®®,

Clan 24. Obrazovanje

Bosna i Hercegovina nakon donoSenja Okvirnog zakona o osnovnom i srednjem
obrazovanju (2003) nije obezbjedila efektivno provodenje ovog zakona iz razloga Sto entitetski i
kantonalni nivoi vlasti nisu donijeli odgovaraju¢e zakonske i podzakonske propise®, zbog Cega
porodice djece sa posebnim potrebama nemaju potrebnu podrsku koja bi omogucila socijalizaciju
njihove djece, i adekvatno inkluzivno obrazovanje.*

Djeca iz ruralnih podrucja su u jos tezem polozaju kada je u pitanju proces socijalizacije Sto
se uglavnom pravda nedostatkom novéanih sredstava za obezbjedenje prevoza® do $kola, vrtica,

dnevnih centara, domova zdravlja itd.

Clan 25. Zdravstvena zastita

U Bosni i Hercegovini postoji razlika u ostvarivanju prava na zdravstvenu zastitu djece
zavisno od mjesta prebivalista, Sto dovodi do diskriminacije djece sa invaliditetom po teritorijalnom
principu, posebno ako se ima u vidu znafajna nadleznost kantona u Federaciji BiH. Npr. djeca
dijabeti¢ari u nekim kantonima® nemaju pravo na besplatne inzulinske pumpe u okviru prava na
zdravstvenu zastitu®*, a ne postoji ni moguénost pruzanja stomatoloskih usluga djeci sa
intelektualnim teskocama.

Ombudsmeni ukazuju i na problem nepostojanja institucija, instituta ili komisije koja bi
vrsila procjenu mirnodopskih invalida, djece sa potesko¢ama u razvoju, Zena oboljelih od
karcinoma dojke, djece i starijih osoba sa urodenim invaliditetom u Republici Srpskoj. Ove osobe
su diskriminirane u odnosu na civilne Zrtve rata i ratne vojne invalide kod kojih se ocjena
invalidnosti vrSi na vojno-ljekarskoj komisiji. Pri Fondu penzijsko invalidskog osiguranja
Republike Srpske postoji komisija koja vrsi ocjenu preostale radne sposobnosti ili invalidsko
penzionisanje, ali koja nema ovlastenja da izdaje rjeSenja o invalidnosti. Ovo ima za posljedicu da
navedene osobe ne uzZivaju nikakva prava niti beneficije jer nemaju dokaze o stepenu invaliditeta pa

umjesto da drZava osigura mehanizme njihove zastite, oni padaju na teret i brigu porodica.

Clan 27. Rad i zapo§ljavanje

U postoje¢im entitetskim Zakonima o profesionalnoj rehabilitaciji** postoji sistem kvota,
kao mjera podsticanja zapoSljavanja osoba sa invaliditetom na otvorenom trziStu rada. Medutim
podzakonskim aktima jo$ nisu normirani najadekvatniji mehanizmi za implementaciju, ¢ime zakoni
postaju neprovodivi. Takode, joS nisu formirani centri za radno osposobljavanje osoba sa
invaliditetom ni u jednom entitetu.

lako su predvidene podsticajne mjere za poslodavce koji zaposljavaju osobe sa
invaliditetom, nedovoljna promocija moguénosti koriStenja podsticajnih mjera ima za posljedicu
malu zainteresovanost poslodavaca za pokretanje preduzeca koja ¢e zaposljavati takve osobe.

Rijetki su programi zapoSljavanja osoba sa inavaliditetom, iako u takvim slucajevima
poslodavci kao stimulativnu mjeru dobijaju sredstva za njihovo zapoS$ljavanje, jer se u praksi
dogada da se ne zaposli osoba sa invaliditetom, nego druga osoba®. U takvim sluCajevima izostaje
reagovanje institucija odgovornih za dodijeljena sredstva u projektima zapoSljavanja i nema
sankcija zbog izigravanja i nenamjenskog trosenja sredstava. Ovo ima za posljedicu da se osobe sa

invaliditetom ne zaposljavaju.

Clan 28. Odgovaraju¢i Zivotni standard i socijalna zastita

Ve smo ranije istakli da nedostatak jedinstvene evidencije osoba sa invaliditetom dovodi do
neadekvatne raspodjele i realokacije budzetskih sredstava, $to uti¢e na neadekvatan Zivotni standard
osoba sa invaliditetom.

Veliki broj zalbi odnosi se na neisplac¢ivanje dospjelih potrazivanja korisnika prava u duzem
periodu (jedna do Sest godina), zbog nedostatka budZetskih sredstava. Trenutno stanje i obracanja
gradana pokazuju da ne postoji efikasan mehanizam koji bi osigurao korisnicima prava na isplatu

dospjelih, a neizmirenih potrazivanja iz osnova li¢ne invalidnine i prava na tudu njegu i pomo¢.

Clan 29. U¢esée u poli¢kom i javnom Zivotu

U pozitivnim propisima u Bosni i Hercegovini definisana je dostupnost izbornih mjesta i
nacin glasanja osobe sa invaliditetom uz pomo¢ drugog lica. Medutim, osobe sa invaliditetom isticu
nezadovoljstvo jer veliki broj izbornih mjesta nije prilagoden u arhitektonskom smislu, zatim
glasacki listi¢i nisu prilagodeni slijepim osobama (npr. na Brajevom pismu ili putem zvucénih

instrukcija 1 glasanja, ili mogucnost glasanja telefonskim putem). Ovakvo stanje u Bosni i

% Sluzbeni glasnik Republike Srpske* broj 37/12 i 82/15 i "Sluzbene novine Federacije Bosne i Hercegovine"”, broj
09/10

Hercegovini dovodi u pitanje aktivno i pasivno biracko pravo osoba sa invaliditetom i njihovo

aktivno ucesc¢e u politiCkom i javnom Zzivotu.

C. PREPORUKE

- Bosna i Hercegovina treba da obezbijedi realizaciju svih preporuka usvojenih od strane UN
Komiteta prilikom razmatranja lzvjeStaja Bosne i Hercegovine o primjeni UN konvencija.
Nuzno je uspostaviti efikasan mehanizam za permanentno pracenje i izvjesStavanje javnosti o
realizaciji ovih preporuka uz aktivno ukljucivanje organizacija koje okupljaju osobe sa
invaliditetom 1 ostale gradane Bosne i Hercegovine;

- u zakonodavstvu Bosne i Hercegovine svih nivoa uskladiti definiciju invaliditeta sa
definicijom iz UN Konvencije o pravima osoba sa invaliditetom;

- obezbijediti mjere i finansijska sredstva za uspostavu jedinstvenih evidencija osoba sa
invaliditetom, uz moguc¢nost razvrstavanja podataka po spolu, starosti, broju djece, zena i
starih osoba sa invaliditetom;

- s ciljem utvrdivanja statusa osoba sa invaliditetom osigurati mehanizam i  usvojiti
jedinstvene kriterije procjene invaliditeta, bez obzira na uzrok i okolnosti nastanka
invalidnosti;

- poduzeti mjere u cilju harmonizacije propisa iz oblasti zdravstvene zaStite djece na prostoru
cijele Bosne i Hercegovine;

- donijeti zakonske i podzakonske akte kojima ¢e se osigutrati provodenje inkluzivnog
obrazovanja, uz mjere podrske porodicama djece sa posebnim potrebama;

- osigurati primjenu jedinstvene Liste invaliditeta uskladenu sa medunarodnim standardima;

- osigurati mjere i finansijska sredstva za opremanje zdravstvenih ustanova adekvatnim
pomagalima kako bi Zene sa invaliditetom ostvarile efikasnu zdravstvenu zastitu, bez
diskriminacije;

- provoditi mjere i kampanje kako bi osobe sa invaliditetom bile upoznate sa svojim pravima i
nac¢inom njihovog ostvarivanja;

- osigurati mjere i organizirati obuke o ljudskim pravima za organe vlasti, nastavnike,
socijalne radnike, zatvorske Cuvare, pravnike, sudije, tuzioce idr.;

- osigurati primjenu nacela pristupacnosti prostora, usluga, informacija i komunikacija, te
propisati sankcije za njihovo neprovodenje;

- harmonizirati propise na svim nivoima vlasti u Bosni i Hercegovini s ciljem osiguranja
uzivanja prava svih osoba sa invaliditetom na osnovama jednakih moguénosti i bez
diskriminacije;

osigurati jedinstven pristup egzistencijalnim pitanjima osoba s invaliditetom;

izmjenama zakona i podzakonskih akata propisati mjere neophodne za eliminaciju
diskriminacije djece, zena, djevojcica i djevojaka sa invaliditetom;

izmjeniti zakonsku regulativu u cilju uspostavljanja i ja¢anja mehanizama podrSke u
odlucivanju osobama sa invaliditetom u procesa deinstitucionalizacije;

donijeti regulativu o obavezi revizije rjeSenja za lica kojima je oduzeta poslovna sposobnost;
poduzeti mjere u cilju izmjene zakonske regulative radi zakonskog regulisanja modela
stanovanja u lokalnoj zajednici uz podrsku, kao i regulisanja socijalnih usluga;

izmjenama zakona propisati da se smjeStaj u ustanove vrSi u specificnim slucajevima i
iskljuc¢ivo za osobe koje su liSene poslovne sposobnosti;

obavezati javne organe da pristup internetu i web stranicama prilagode osobama sa
invaliditetom;

obavezati javne organe da javne rasprave o pitanjima koja se ti¢u osoba sa invaliditetom
provode uz njihovo ucescée, na nacin koji ¢e svima biti dostupan;

osigurati i organizovati obuke osoba sa invaliditetom za koriStenje asistivnih informacionih
tehnologija;

izmjeniti zakonsku regulativu i osigurati da u sistemu zdravstvenog osiguranja postoji
obaveza nabavke pomagala za osobe sa invaliditetom;

osigurati pristup pravdi za sve gradane Bosne i Hercegovine bez diskriminacije, na na¢in da
svi javni organi i sudovi koji odlucuju o pravima gradana imaju pomagala neohodna za
nesmetanu komunikaciju, kao 1 obezbjediti usluge gestovnog prevodenja, izradu natpisa i
materijala na Brajevom pismu i drugim pristupa¢nim formatima,;

obezbijediti pristup sudovima, organima uprave, bolnicama, domovima zdravlja,
bibliotekama, Skolama i svim javniim ustanovama bez arhitektonskih barijera;

obezbijediti poduzimanje mjera za neometano uce$ée osoba sa invaliditetom u politiCkom i
javnom zivotu;

osigurati besplatnu nabavku pomagala osobama sa invaliditetom, neophodnih za samostalan
Zivot, kao i vrsiti redovnu reviziju i kontrolu kvaliteta navedenih pomagala;

u cilju izjednacavanja prava na ortopedska pomagala harmonizirati zakone na svim nivoima
vlasti, posebno u kantonima u Federaciji BiH;

vrSiti realokacije budzeta na svim nivoima vlasti u cilju ostvarivanja prava na novcana
primanja koja ¢e osigurati 1 olakSati svakodnevni zivot osoba sa invaliditetom i propisati
sankcije za neredovne isplate naknada;

osigurati i dodatna finansijska sredstva za postizanje jednakih moguénosti osobama sa

invaliditetom;

- poduzeti mjere u cilju osnivanja radnih centara kao vida radno okupacione terapije osoba sa
najtezim invaliditetom u skladu sa zakonima o profesionalnoj rehabilitaciji;

- zakonima o radu u entitetima i Distriktu Brcko jasno definirati da se zdravstvena sposobnost
ne smatra jednim od uslova za zapoS$ljavanje osoba sa invaliditetom, ukoliko su one za
odredeni posao profesionalno osposobljene;

- zakonima o profesionalnoj rehabilitaciji, osposobljavanju i zapoSljavanju jasno utvrditi
kriterije 1 mehanizme, ukljucujuéi i dodatne stimulacije za zaposljavanje osoba s najtezim

invaliditetom.

Ombudsmani Bosne i Hercegovine:
Mr. sci. Jasminka DZumhur
Nives Juki¢

Dr. Ljubinko Mitrovi¢

